
Oleh:  Muhammad Farhan Bin Miftahhulmubin 
Gambar oleh: Mohamad Izwan Ismail bin Abd Razak  
 
INASIS MISC: Inapan Siswa (INASIS) MISC telah mengadakan majlis bacaan Yassin dan tahlil 
bersempena Hari Pengasasan Universiti Utara Malaysia (UUM) kali ke-33 tahun. 
 
Majlis tersebut bermula seawal jam 7.00 malam bertempat di dewan terbuka INASIS MISC. Hampir 
100 mahasiswa hadir ke majlis bacaan Yassin dan tahlil. 
 
Solat Maghrib dan bacaan Yassin diketuai oleh Muhammad Faisal Suki, manakala solat Isya’ dan 
bacaan tahlil pula diimamkan oleh Muhammad Zuhdi Johari,  dan Muhammad Shahir Che Omar. 
 
Setelah selesai bacaan Yasin dan tahlil, turut diadakan perjumpaan ringkas antara pengetua 
INASIS MISC, Encik Azhar Anis Mohammad bersama pelajar semester satu. Mereka berpeluang 
untuk menyuarakan sebarang permasalahan dan kemusykilan yang mereka ada berkaitan 
akademik mahupun kebajikan pelajar. 
 
Pengetua INASIS MISC, Encik Azhar Anis Mohammad dalam perjumpaan ringkas tersebut 
mengatakan bahawa penghuni INASIS MISC sangat bertuah kerana INASIS MISC berdekatan 
dengan Pusat Sukan dan kemudahan lain yang ada di UUM. 
 
“Di samping kecemerlangan akademik, pelajar juga disarankan untuk aktif dalam program anjuran 
INASIS mahupun Universiti,” ujar Pengetua INASIS MISC. 
 
Tambah beliau lagi, penglibatan dalam program akan membantu meningkatkan kemahiran soft 
skills pelajar. 
 
Pengarah program, Anisa Hasanah Ahmad merakamkan terima kasih kepada peserta yang telah 
menjayakan program ini. 
 
Turut hadir penolong pengetua, Ruzaidi Saad dan Faridah Awang.  
 

 

 

 

 


